
Nalunngiliuk?
Pakkalussap qillaalasortallip assigisorujus-
suuaa issittup pakkalugaa qillaalasortalik 
(polar-perlemorfugl) Kalaallit Nunaata 
issittortaani Avannaani Tunullu avanna-
ani nalinginnaasoq. Issittup pakkalugaa 
qillaalasortalik pakkalussatut qillaalasor-
talittut sulummi ataasigut pingasunik 
teqeqqulimmik milaqanngilaq.

Paasissutissat
Uumaffii: Sumi tamani
Sului siaarlutik: 31-39 mm
Takkusimaartarfia: Juni-aggusti
Ukiuni marlunni uumasarpoq

Pakkaluaq qillaalasortalik
Qallunaatut atia: Arktisk perlemorfugl
Latiinerisut atia: Boloria chariclea
Tuluttut atia:  Arctic Fritillary
Sorlernut ilaava: Sullinernut 
Uumasoqatai: Pakkalussat 
Ilaqutai:  Takvingefamilien

Pakkaluaq qillaalasortalik Kalaallit Nunaanni sumi tamani naggorissuni 
panertunilu siumugassaavoq. Kujataanili taamaallaat qatsissumi.

Ilisarnaatai
Pakkaluaq kajortoq sungarpaluttuuvoq qernertunik milaqarluni. 
Arnavissat angutivissaniit taarnerupput. Sulummik ataasigut qaqortunik 
siilvimut perlemorimulluunniit eqqaanartumik milaqarput. Sulummi 
tunorliit ataasa qeqqani qaqortumik pingasunik teqeqqulimmik milaqarput.

Nerisai
Inersimasut naasut tungusunnitsuinik nerisaqarput, qullugiaat nerisaqarlutik 
assersuutigalugu, umerluusat, pilutaannik.

